
ТІНТУ ТАКТИКАСЫНЫҢ ЕРЕКШЕЛІКТЕРІ 

Тінту дегеніміз ҥй-жайды, қора-ауланы еріксіз тҥрде қарау арқылы іске 

қатынасы бар айғақ заттарды, тығылып қалған қылмыскерді тауып алу ҥшін 

жҥргізілетін, заңда кӛрсетілген кҥрделі тергеу әрекеті. Тінтудің негізгі  

мақсаты болып — әдейі тығып қойған немесе тығулы тҧрған айғақ заттарды 

арнайы тактикалық әдістерді қолдану арқылы тауып алу болып табылады. 

Кейбір авторлар тінту әрекетін жедел-іздестіру әрекеті ретінде қарастырады. 

Тінтуді жедел-іздестіру әрекеті деп санауға болмайды. Жедел-іздестіру 

әрекеті, әрине тінту ҥстінде, тіпті тінту басталғанға дейін де жҥргізіледі. 

Оның мақсаты — тергеушіге тінтуді сапалы жҥргізуге керекті деректер 

тауып беру, атап айтқанда қандай зат қай жерде болуы жӛнінде, тінтілетін 

адамда қару бар ма, жоқ па, тінтуді жҥргізуге керекті мәліметтер жинап, 

тауып беру. Сондықтан жедел-іздестіру жҧмыстарын тінтумен тҧтас кҥйде 

қарауға болмайды.   

Тінтудің басқа тергеу әрекеттерінен айырмашылығы — оның еріксіздігі.  

Тінтудің бірнеше тҥрлері болады. Ол — жеке адамды тінту, тҧрғын ҥйді, 

жеке бӛлмені тінту, ауланы немесе басқа ғимараттар мен нысандарды тінту.  

Тінту алдында тергеуші арнайы дайындық жҧмыстарын жҥргізеді. 

Біріншіден, ол тінту жҥргізілетін объект және ҥйі тінтілетін адам жӛнінде 

керекті бағдарлық мәліметтерді жинап алу керек. Тінтілетін адам және пәтер 

болса, оның толық мекен-жайы, неше бӛлмеден тҧратыны, қылмыс 

ғимараттың қай қабатында жасалғаны,онда телефон бар ма, жоқ па, қанша 

адам тҧрады, жеке ҥй болса ауласында не бар, қай мезгілде ҥйде кісілер 

болады, міне осының бәрі алдын ала анықталады. Тінтілетін адам жӛнінде — 

оның мінез-қҧлқы, қаруы болу мҥмкіндігі және оны сипаттайтын басқа да 

мәліметтерді жинап алу керек. Екіншіден, жедел-тергеу тобын қҧрған кезде 

алдын ала тінтуге қандай лауазымды адамдардың немесе мамандардың 

қатысуы керек екендігін анықтап алып, оларды қай жерге орналастыру 

қажеттігін келісу керек. Ҥшіншіден, тінтуге керекті арнайы техника 

қҧралдарын дайындау керек, айталық, темірден, не асыл металдан жасалған 

заттарды іздейтін қҧралдарды дайындау қажет [1].   

Дайындық жҧмыстары толық аяқталысымен тергеуші, жедел топқа 

кіретін адамдар тінтілетін ҥйге келеді. Осы тінтілетін жерге тосыннан, 

кҥтпеген мезгілде келу ҥшін де белгілі бір тактикалық әдістер қолданылады. 

Тінтілетін ҥйге жақындағанда жедел топтағы адамдар бӛлініп, осы нысанға 

жан-жақтан жеке-жеке келуі тиіс. Ҥйге жақындар алдында ҥйдің маңайында 



бӛтен адамдар бар ма, жоқ па, соны абайлап қарау қажет. Тінтілетін пәтер 

кӛп қабатты болса, бір қабат жоғары ӛтіп кетіп, тосу керек [2]. 

Тінтудің тактикалық әдістері тергеу әрекетінің кенеттен, тосыннан 

жҥргізілуіне негізделеді. Сондықтан тінтуге керекті деректер жиналысымен 

және дайындық жҧмыстары бітісімен, кешіктірілмей дер кезінде жҥргізілуі 

тиіс. Тосыннан, кҥтпеген жерден жҥргізілген тінту арқылы ғана іс бойынша 

пайдалы және маңызды деректер, дәлелдемелер тауып алуға болады. 

Сондықтан тергеуші, әр тҥрлі тактикалык әдістер қолдану арқылы, тінтетін 

ҥйге кҥтпеген жағдайда, кенеттен кіру тәсілін ойластыруы керек. Ҥйге 

кіргеннен кейін тінтілетін адамды тінту жӛніндегі қаулымен таныстырып, 

іске байланысы бар объектілерді тергеу орнына ӛз еркімен беру тінтілетін 

адамның міндеті екені айтылады. Тергеушінің бҧл талабы бойынша олар 

кейбір нысанды (заттарды) тінтуге ӛз еркімен беруі де мҥмкін.  

Бҧдан кейін жҥргізілетін жҧмыс — тінту нысанын жалпы шолып қарау, 

ауланы, бӛлмелерді бақылап, дайындық ҥстінде алған бағдарлық 

мәліметтерге сәйкес пе, жоқ па, соны тексеру.  

Жеке басты тінтудің ӛзі екі кезеңге бӛлінеді. Әуелі, жалпылай тінтіп, 

бойында қару бар ма, жоқ па соны қарап, содан кейін басынан тӛмен қарай 

киімін, денесін ҧқыпты, мҧқият тексеріп шығу қажет. Қалтасынан табылған 

қҧжаттар, заттар арнайы алдын ала дайындалған жерге қойылып, кейін 

хаттамаға енгізіледі. Тінтуді, әрине сол тінтілетін адаммен бір жынысты адам 

жҥргізуі тиіс. Тінтілетін адамның денесінде бинттелген, байланған жер болса 

оны шешіп кӛру ҥшін медицина мамандары қатыстырылып, бинтті шешу 

соларға жҥктеледі.  

Жалпылай шолудан кейін жеке объектілерді қарау кезеңі басталады. 

Тінтудің ойдағыдай табысты аяқталуы, оның белгілі бір тәртіппен, бағытпен 

жҥргізілуіне, объектілерді қарау кезегін сақтауға, тағы басқа да тактикалық 

әдістердің толық және дҧрыс қолданылуына байланысты.  

Тінтуге кірісер алдында тергеуші нені іздеу керектігіне, қайдан іздеу 

керектігіне және қалай іздеу керектігіне айрықша назар аударады. Не іздеу 

керек екенін тергеуші тінтуге келер алдында анықтап, шешіп алады. Ал, 

қайдан іздеу керектігі тінтілетін нысанды (ҥйді, бӛлмені) жалпы шолып 

қарағанда анықталады. 

Не іздеу керектігін анықтаудың маңызы зор. Айталық, ізделетін нәрсе 

ҥлкен зат па, қҧжат па, ақша ма? Айғақ ізделетін жердің кӛлемі ҥлкен, іздеу 

жҧмысы кӛпке созылатын болса, тінтуді сол ізделетін зат табылады-ау деген 

жерден бастау керек.  

Тінтуге келгенде ҥйде қанша адам болса, бәрі де тінту біткенше орнында 

болуы тиіс, кетуге рҧқсат етілмейді. Тек жҧмыс бабымен келген адамдарға, 

айталық, укол салуға келген медбикеге, хат тасушыға, жӛндеу жҧмыстарын 

жҥргізуге келген шеберге, ӛзінің кәсіби қызметіне байланысты келген тағы 

басқа адамдарға, олардың қҧжаттарын, куәліктерін тексергеннен кейін ҥйден 

кетуге рҧқсат беріледі. Отбасы мҥшелеріне, ҥй-іші, бала-шағаларға бір 

белгілі жер бӛлініп (мысалы, жеке бӛлме) тінту біткенше сол орында 

отыруды талап ету керек. Бірнеше бӛлме болса, қай бӛлмеден тінту бастау 



керек екені бірден шешіліп, анықталуы тиіс. Кей жағдайда тергеуші ӛзі бір 

бӛлмені тінтсе, екінші бӛлмені тінту ӛзімен бірге келген полиция 

қызметкеріне тапсырылады. Тінтетін нысан тек бір бӛлме болса іздеу есіктен 

басталып, қабырға бойымен бір бағытта оңнан солға, не керісінше жҥргізіліп, 

одан кейін бӛлменің ортасында тҧрған объектілер қаралады. Табылған заттар 

алдын ала арнайы белгіленген, айталық, арнайы жеке ҥстелге кезек- 

кезегімен қойылады [1]. 

Тінту ҥстінде тінтілетін адамның кӛңіл-кҥйін, іс-әрекетін, 

психологиялық қҧбылысын бақылап, осының бәріне сын кӛзбен қарау керек, 

себебі мҧндай жағдайда тінтілетін адам асып-сасып, заттың тығылған жерін 

ӛзі білдіріп қоюы мҥмкін. 

Мысалы, бір іс бойынша тінту жҥргізілгенде ҥйде жалғыз тҧратын, 

тінтілген бір сатушы әйел басында ашуы келіп, асып-сасып абдырай берген 

еді. Тінту ортасында бӛлменің бір бӛлігі тексерілгеннен кейін оның кӛңіл 

кҥйі кӛтеріліп, тінтіп жатқан адамдармен қалжыңдаса бастады. Тергеуші 

тінтілуші әйелдің кӛңіл кҥйінің ӛзгеруін байқап қалып, дер кезінде оған мән 

береді, тексерілген нысандарды тағы бір мҧқият қарап шығуды жӛн кӛреді, 

әсіресе, осы әйелдің тапжылмай тҧрып алған тӛсек-орын тҧсы сезік келтіреді. 

Айтқандайын, қайта тексергенде тӛсектің алмалы арқалығының қуысынан 

толған ақша, тергеуге қажет жалған қҧжаттар табылады. Міне, сӛйтіп 

тергеуші тінтіліп жатқан адамның психологиялық кӛңіл кҥйіне дер кезінде 

дҧрыс мән беруінің нәтижесінде іске керекті нысандарды тауып, тінтуді 

табысты аяқтайды. Сондай-ақ тінтуде бір нәтиже беретін тактикалық, 

психологиялық әдіс —"ауызша барлау". Бҧл тактикалық әдістің мәні 

тергеуші ӛзінің кӛмекшілеріне нҧсқау берген болып немесе ақылдасқан 

болып, ауызша тінтілушіге естіртіп, қай жерлерді, қай нәрсені, нендей 

нысанды мҧқият қарау керек екендігін айтады. Сонымен бір мезгілде 

тінтілетін адамның психологиялық кӛңіл кҥйін бақылайды. Затты тыққан 

жері аталғанда, ӛзін қанша ҧстамды ҧстаса да, тінтілетін адам кӛбіне 

қобалжыған кӛңіл - кҥйін білдіріп қояды, қҧты қашып асып-сасып қалады.  

Жасырын, қҧпия жерді іздегенде тінтілетін адамның мамандығын, оның 

кәсіби қабілетін де ескерген жӛн [2]. 

Қабырғадағы қуыс балғамен қаққан кезде кҥңгірт дыбыс береді, ол 

қҧлаққа естіледі. Жаңадан сырланған, жаңадан тҥсқағаз жабыстырылған жер 

болса осы жерді аса ҧқыптылықпен қарау керек, қабырғадағы суреттер де 

алынып қаралады. Металдан жасалған асыл бҧйымдарды іздеуге арнаулы 

қҧрал-жабдықтар пайдаланылады.  

Ҧйымдастыру тәсіліне орай тінту екі тҥрге — қайтара тінту және 

топтасып тінту тҥріне бӛлінеді. Алғашкы тінту оған қолайсыз жағдайда 

жҥргізіліп ойдағыдай нәтиже бермеген, тінтуші жҥмысқа жедел тартылып, 

оның қолында қажетті қҧрал-жабдықтар жеткілікті болмай, тінтуге 

кӛмектесетін арнаулы мамандар немесе басқа да қатысушылар жетіспей, 

тінтудің сапасына нҧқсан келтірілген алғашқы тінту кезінде кейбір жерлердің 

назардан тыс қалып немесе асығыс тінтіліп,тергеу ісіне нҧқсан келтірген, 

сондай-ақ алғашқы тінту кезінде окиғаға қатысты айғақ заттар болмаған, оны 



жаңадан іздестіру қажеттігі туған немесе қылмыскер алғашқы жасырып 

қалған заттарын кейін бҧрынғы орнына қойған жағдайларда тінту қайтара 

жҥргізіледі.Топ болып тінту кезінде операцияны бір мезгілде, ҥйлесімді 

жҥргізудің маңызы айрықша. Бҧл қылмыскерлердің бір-бірімен байланыс 

орнатып, әр тҥрлі айла-әрекеттер қолданып, жазадан қҧтылып кетудің жолын 

кеседі. Тінтуді топтасып жҥргізген кезде де оған дайындық және оны ӛткізу 

жеке-жеке жҥргізіледі. Алайда, олардың бәрі бір жоспарға бағындырылып, 

бір жетекшінің басшылығымен ҧйымдастырылады. 

Тiнту немесе алу жҥргiзетiн адам осы Кодекстiң 203-бабында кӛзделген 

талаптарды сақтай отырып хаттама жасайды. Хаттамада заттар немесе 

қҧжаттар қай жерде және қандай жағдайда табылғаны, олардың ерiктi тҥрде 

берiлгенi немесе мәжбҥрлеп алынғаны кӛрсетiлуге тиiс. Барлық алынған 

заттар хаттамада саны, мӛлшерi, салмағы, ӛзiндiк белгiлерi және 

мҥмкiндiгiнше бағасы дәл кӛрсетiле отырып жазылуға тиiс.Егер тiнту немесе 

алу жҥргiзген кезде алынуға жататын заттарды немесе қҧжаттарды жою 

немесе жасыру әрекеттерi жасалған болса, бҧл хаттамада қолданған шаралар 

кӛрсетiле отырып жазылуға тиiс.Тiнту немесе алу хаттамасының кӛшiрмесi 

олар жҥргiзiлген адамға не оның кәмелетке толған отбасы мҥшесiне, ал олар 

болмаған жағдайда тҧрғын ҥй пайдалану ҧйымның немесе жергiлiктi 

атқарушы органның ӛкiлiне олардан қолхат алынып тапсырылады. Егер тiнту 

немесе алу ҧйымда жҥргiзiлсе, онда хаттаманың кӛшiрмесi оның ӛкiлдерiне 

қолхат алынып тапсырылады [3]. 

Операцияның жетекшісі оның барлық қатысушыларына нҧсқау беріп, 

тінтудің басталар мезгілін белгілеуге, аяқ астынан туған шараларға, айталық, 

тінтуді қайтара жҥргізу қажет болған кезде, қосымша кҥш бӛлуге міндетті. 

Тергеу әрекеті хатталады. Онда қандай заттың қай жерден табылғаны, заттың 

ерікті не еріксіз тҥрде алынғаны, ол заттардың қалай сақталғаны кӛрсетіледі. 

Заттарды бейнелегенде оның сезік тудыратын белгілерін қағазға тҥсірудің 

қажеті жоқ. Алынған заттар тінтуге қатысушылардың кӛз алдында қолдары 

қойылып, мӛрленеді. Хаттамада қай заттың кімнің жауапкершілігімен 

сақтауға қойылғаны, қатысушылардың арыз - ӛтініштері де кӛрсетіледі. Оған 

тінту барысында тҥсірілген фотосуреттер қоса тіркеледі. Хаттаманың 

кӛшірмесі тінтілген адамға беріледі. 

